
 
   ᐱᕙᓪᓕᐊᔪᑦ ᑐᓴᕋᑦᓴᑦ 

 
 

ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᑐᑦᓯᕋᐅᑎᖓᑦ ᓄᖅᑲᖅᑎᑦᓯᒍᒪᓪᓗᑎᒃ ᐳᐃᔨᒥᓂᕐᓂᒃ 
ᒪᓕᙱᑦᑐᑦ ᑐᑦᓯᕋᐅᒻᒥᒃ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ 

 
ᐃᖃᓗᐃᑦ, ᓄᓇᕗᑦ (ᐃᐳᕈ 14, 2009) - ᐱᔾᔪᑎᒋᓪᓗᒍ ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ 
ᑐᑦᓯᕋᐅᑎᖓᑦ ᓄᖅᑲᖅᑎᑦᓯᒍᒪᓪᓗᑎᒃ ᐳᐃᔨᒥᓂᕐᓂᒃ, ᓄᓇᕗᒻᒥ ᓯᕗᓕᖅᑎ ᐄᕙ ᐋᕆᐊᒃ 
ᐊᑭᕋᖅᑐᐃᓪᓚᕆᑦᑐᖅ ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᑐᑦᓯᕋᐅᑎᖓᓂᒃ ᓈᓚᑦᑎᐅᖏᓐᓇᕈᒪᓪᓗᑎᒃ 
ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ. 
 
“ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᑐᑦᓯᕋᐅᑎᖓᑦ ᓄᖅᑲᖅᑎᑦᓯᒍᒪᓪᓗᑎᒃ ᐳᐃᔨᒥᓂᕐᓂᒃ ᖁᔭᓈᖅᓯᓯᒪᔪᖅ 
ᐊᑦᑐᐃᓂᕐᓗᑦᓯᒪᓕᕆᕐᓂᖏᓐᓂᒃ ᐅᖃᖃᑎᒌᒍᑎᒋᔭᖏᑦ ᓂᐅᕐᕈᑎᖃᕋᓱᐊᕐᓂᕐᒧᑦ ᑲᓇᑕᓕᒫᒥ ᕿᓯᕋᔭᕐᓂᒃ 
ᓄᓇᕗᒻᒥᐅᓂᓪᓗ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. “ᑐᑦᓯᕋᐅᑎᖓᑦ ᓄᖅᑲᖅᑎᑦᓯᒍᒪᓪᓗᑎᒃ ᐳᐃᔨᒥᓂᕐᓂᒃ 
ᐋᓐᓂᕈᑕᐅᓂᐊᖅᑐᖅ ᐃᓄᓐᓄᑦ, ᓇᓗᓇᐃᖅᓯᒍᑎᐅᓪᓗᓂ ᖃᐅᔨᒪᙱᓗᐊᕐᓂᖏᓐᓂᒃ 
ᐊᑦᑐᐃᓂᕆᓂᐊᖅᑕᖏᓐᓂᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᑐᒥᓂᖏᓐᓄᑦ, ᒪᓕᙱᓗᐊᖅᑐᓂᓗ 
ᑲᑐᔾᔨᖃᑎᒌᓐᓂᕆᒋᐊᓕᖏᓐᓄᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓂ. ᑎᓕᒋᐊᖅᑕᒃᑲ ᑲᓇᑕ ᐊᑭᕋᖅᑐᐃᖁᓪᓗᒋᑦ 
ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᑐᑦᓯᕋᐅᑎᖓᓂᒃ ᑕᐃᒪᙵᓕᒫᖅ ᓈᓚᒋᐊᖅᑐᖅᑎᐅᒍᒪᓪᓗᑎᒃ 
ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ.” 
 
ᑲᑎᒪᔨᖏᑦ ᑕᕆᐅᕐᔪᐊᑉ ᐊᑭᐊᓂ ᓄᓇᓕᕐᔪᐊᑦ ᑐᑦᓯᕋᖅᓯᒪᔪᑦ ᓈᓚᒋᐊᖅᑐᖅᑎᐅᖃᑦᑕᕈᒪᓪᓗᑎᒃ ᓯᕗᓪᓕᖅᐹᒥ 
ᐊᓪᓗᕆᐊᕈᑎᒋᓗᓂᐅᒃ ᐅᖃᐅᓯᑦᓴᖃᕐᕕᖃᖃᑦᑕᕈᒪᓂᖏᓐᓄᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ” ᑐᙵᕕᒋᓗᒋᑦ 
ᑲᑐᔾᔨᖃᑎᒌᑦ ᖃᓄᐃᓕᐅᖅᑎᐅᓂᖏᑦ ᐃᓚᒋᔭᐅᓕᑐᐃᓐᓇᕆᐊᖃᕐᓂᖏᓪᓗ”. 
 
“ᐃᓱᒫᓘᑎᖃᓪᓚᕆᑦᑐᖓ ᖃᓄᐃᓕᐅᖅᑎᐅᓂᖏᓐᓂᒃ ᑐᑦᓯᕋᐅᑎᓕᐅᑐᐃᓐᓇᕆᐊᖃᕐᓂᖏᓐᓂᓪᓗ 
ᓈᓚᒋᐊᖅᑐᖅᑎᐅᖃᑦᑕᕈᒪᓪᓗᑎᒃ ᐃᓱᒫᓘᑎᖃᙱᓪᓚᕆᑦᑐᑎᒃ ᑐᑭᓯᐅᒪᙱᓪᓚᕆᑦᑐᑎᓪᓗ 
ᐊᑦᑐᐃᓂᖃᕋᔭᕐᓂᖏᓐᓂᒃ ᖃᓄᐃᓕᒋᐊᕈᑎᒋᕙᑦᑕᖏᓐᓄᑦ ᐃᓄᓐᓄᑦ ᓄᓇᕗᒻᒥ ᐊᓯᖏᓐᓄᓪᓗ 
ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. 
 
ᐅᑭᐅᖅᑕᖅᑐᒥ ᑲᑎᒪᔨᖏᑦ ᒐᕙᒪᓃᖔᖅᓯᒪᓪᓗᑎᒃ ᑲᑎᒪᕙᑦᑐᑦ ᐅᑭᐅᖅᑕᖅᑐᒥ ᒐᕙᒪᖏᓐᓂᒃ 
ᐃᓄᖁᑎᖏᓐᓂᓪᓗ. ᓴᖅᑭᔮᖅᑎᑦᓯᒐᓱᐊᖅᐸᑦᑐᑦ ᑲᑐᔾᔨᖃᑎᒌᒋᐊᖃᕐᓂᕐᒥᒃ, ᑐᑭᒧᐊᖃᑎᒌᒋᐊᖃᕐᓂᕐᒥᒃ 
ᐱᓕᕆᖃᑎᒌᓐᓂᒥᓪᓗ ᐃᓚᒋᔭᐅᖃᑕᐅᔪᓄᑦ ᓄᓇᓕᕐᔪᐊᓄᑦ. ᑲᓇᑕ ᐃᓚᒋᔭᐅᖃᑕᐅᔪᑦ ᓯᑕᒪᐅᔪᖅᑐᓄᑦ 
ᓄᓇᓕᕐᔪᐊᓄᑦ. ᐱᖓᓲᔪᖅᑐᐃᑦ ᐃᓚᒋᔭᐅᖏᓐᓇᖅᑐᑦ, ᐃᓚᒋᔭᐅᓪᓗᑎᒃ ᐃᓄᐃᑦ ᓯᓚᕐᔪᐊᒥ ᑲᑎᒪᔨᖏᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᑭᐅᕋᓐ ᖃᑉᓗᓇ 
ᓯᕗᓕᖅᑎ ᐄᕙ ᐊᕆᐊᑉ ᐊᓪᓚᕝᕕᖓᓂ 
(867) 975-5059 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 

